
        1  тарау. Қолдану саласы
1. Студенттер    үйінің    Ішкі   тәртібі Ережесіңде   (бұдан әрі - Ереже) 
«А.Байтұрсынов атындағы Қостанай өңірлік университеті»  коммерциялық емес акционерлік қоғамы  (бұдан әрі – Университет) Студенттер үйінде тұратын білім алушыларға қойылатын, Қазақстан Республикасының жоғары білім және жоғары оқу орнынан кейінгі білім беру жүйесінің жоғары тұрған органдарының қолданыстағы нормативтік-құқықтық актілерінің негізінде әзірленген негізгі талаптар баяндалды.
2. Бұл   құжат   ұйымдық-құқықтық   құжаттаманың   құрамына  кіреді, 
міндетті түрде орындалуы тиіс және Университеттің Студенттер үйінің шегінде әрекет етеді.
2 тарау. Нормативтік сілтемелер
3. Осы Ережеде мынадай нормативтік құжаттарға сілтемелер пайдаланылды:
1) 1994 жылы 27 желтоқсандағы Қазақстан Республикасының

 Азаматтық Кодексі;

        2) Қазақстан Республикасының «Білім туралы» 2007 жылғы 27 шілдедегі №319 Заңы;
3)  ИСО 9000:2007 ХС. Сапа менеджменті жүйесі. Негізгі ережелер мен сөздік;
4)  ИСО 9001:2016 ХС. Сапа менеджменті жүйесі. Талаптар;
5)  ҚР 003-2020  Құжаттандырылған рәсім. Құжаттаманы басқару;
6)   КЕАҚ    «А.Байтұрсынов  атындағы  Қостанай  өңірлік университеті» Жарғы Қазахстан Республикасы Қаржы  министрлігі Мемлекеттік және  мүлік жекешелендіру комитеті  төрағасының 2020 жылы 05.06. №350 бұйрығымен бекітілген.
3 тарау. Анықтамалар
4. Осы Ережеде Қазақстан Республикасының Азаматтық кодексіне, сәйкес терминдер мен анықтамалар қолданылады:
1) Студенттер үйінің әкімшілігі – Студенттер үйінің меңгерушісі, Студенттер үйінің кеңесі;
2) Тұрушылар – университеттің Студенттер үйінде тұрғын орынжайды уақытша жалға алу құқығы берілген, Студенттер үйінде тұру ақысын уақтылы төлейтін және осы Ережені ұстанатын тұлғалар;
3) Қонақтар (келушілер) – тұрушының өтінімі (арызы) бойынша «Келушілерді есепке алу кітабында» белгіленген тұлғалар;
4) Түнгі уақыт – сағат 22:00-ден бастап 07:00-ге дейінгі уақыт;
5) Студенттер үйінде тұрушылардың түнгі уақытта мазасын кетіретін әрекеттер:
а) Студенттер үйінде тұрушылардың түнгі уақытта мазасын кетіретін және тыныштықты бұзатын теледидарларды, радиоқабылдағыштарды, магнитофондарды және өзге дыбыс жаңғыртатын құрылғыларды, сондай-ақ дыбыс күшейтетін құрылғыларды пайдалану;
б) сағат 22:00-ден кейін музыкалық аспаптарда ойнау, айқайлау, ысқыру, ән айту, сондай-ақ Студенттер үйінде тұрушылардың мазасын кетіретін өзге дыбыстармен ілесетін әрекеттер;
в) Студенттер үйінде тұрушылардың мазасын кетіретін және тыныштықты бұзатын пиротехникалық құралдарды пайдалану; 
г) түнгі уақытта Студенттер үйінде тұрушылардың мазасын кетіретін және тыныштықты бұзатын жөндеу, құрылыс, тиеу-түсіру жұмыстарын жүргізу;
д) Студенттер үйінде тұрушылардың мазасын кетіретін және тыныштықты бұзатын 22:00-ден кейінгі өзге әрекеттер. 
6)  Қабаттың старостасы – сайлаулы лауазым, бұл лауазымды атқарушы өзіне бекітілген қабатта осы Ережененің орындалуын қадағалайды;
7) Секция үшін жауапты тұлға – Студенттер үйінде тұратын, секцияда Ереженің орындалуын бақылайтын тұлға.
4 тарау. Белгілер мен қысқартулар
5. Осы Ережеде мынадай қысқартулар қолданылады:
1)   ҚР – Қазақстан Республикасы.
2) Университет – коммерциялық емес акционерлік қоғамы «А.Байтұрсынов атындағы  Қостанай өңірлік университеті»;
3)  ҚР – құжаттандырылған рәсім;
4)  СҮ – Студенттер үйі немесе Студенттер үйлері;
      5) ҚҚБ – құжаттамалық қамтамасыздандыру бөлімі.
5 тарау. Жауапкершілік және өкілеттік
6.  Осы Ережені әзірлеу үшін, атап айтсақ, оның мазмұны, келісуі, бекітілуі, қолданысқа енгізілуі үшін жауапкершілік пен өкілеттік былайша бөлінеді:
 1)  Мазмұны, құрылымы, рәсімделуі, құжатты келісуге жолдау және бекіту үшін жауапкершілік алғы сөзде көрсетілген құжатты әзірлеушілерге жүктеледі;
 2)   Осы құжатты енгізу үшін жауапкершілік шаруашылық  жұмыстары қамтамасыз ету және инфраструктура департаменті  директоры, жастар саясаты  жөніндегі департаменті директоры , СҮ меңгерушілеріне жүктеледі;
 3) Құжат  Басқарма Мүшесі -  әлеуметтік-мәдени  даму  жөніндегі  проректордың, құқықтық және құжаттармен  қамтамасыз ету басқармасы бастығымен, шаруашылық жұмыстары қамтамасыз ету  және  инфраструктура департаменті директорымен, жастар саясаты  жөніндегі  департаменті директорымен  және құжаттамалық қамтамасыздандыру бөлімінің басшысымен келісілуі тиіс;
4) Әзірлеушілер бұйрық шығару үшін осы құжатты бекіту және қолданысқа енгізу туралы ұсынысты әзірлейді.
7. Университеттің Студенттер үйінде тұратын студенттерге ректордың бұйрығымен бекітілген құжат туралы хабардар ету үшін жауапкершілік СҮ меңгерушілеріне жүктеледі. Университеттің СҮ-де тұратын студенттерді таныстыру туралы жазба «Танысу парағында» рәсімделуі тиіс.
6 тарау. Жалпы ережелер
8) СҮ-ге университеттің  әкімшілігінің теңгерімінде және университеттің қаражаттарының, СҮ-де тұру үшін түсетін ақылардың есебінен күтім жасалады.
9)  СҮ-ң материалдық жауапты тұлғалары болып СҮ меңгерушісі, кастелянша, күзету қызметшілері табылады.
10) СҮ-де сабаққа өз бетінше дайындалуға арналған орынжайлар, демалыс және тұрмыстық бөлмелері, медициналық оқшаулағыш және басқа орынжайлар бөлінеді.
11)  СҮ-ң  күйі үшін жауапкершілік  шаруашылық  қамтамасыз ету  және  инфраструктура департаменті  директоры  және СҮ меңгерушісіне жүктеледі, мәдениет-бұқаралық жұмыс үшін жауапкершілік – әлеуметтік-мәдени  даму  жөніндегі  проректоры,  жастар саясаты  жөніндегі департаменті директоры, спортық-сауықтыру жұмысы үшін жауапкершілік – медициналық,спортық кешеннің басшысына жүктеледі.
12) СҮ-де тұрушылардың өзін-өзі басқару жұмысын үйлестіру үшін жауапкершілік жастар саясаты жөніндегі департаментіне жүктеледі.
13)  СҮ-ні күрделі жөндеу университеттің қаражаты есебінен жүргізіледі. 
14) Тұрғын орынжайларды ағымдағы жөндеуді СҮ әкімшілігімен, шаруашылық жұмыстары  қамтамасыз  ету  және   инфраструктура департаментіне келісу арқылы СҮ-де тұрушылары жүргізеді.
15) Тұрушылардың кінәсінен зақымдалған СҮ-ң орынжайларын, сондай-ақ жиһаздарын, жабдықтары мен құрал-саймандарын кінәлі тұлғалар жөндейді немесе олардың қаражатының есебінен жөнделеді. 
16) СҮ-де тұрғын орынжайларды, тұрушылардың айрықша қолданысындағы қосалқы орынжайларды тұрушылар жинастырады, ал вестибюльдерді, баспалдақ алаңдарын және өзге қосалқы орынжайларды штаттық қызметкерлер құрамы жинастырады.
17) Осы Ережелер Университеттің СҮ-де тұратын студенттер, СҮ әкімшілігі, Университеттің шаруашылық жұмыстары  қамтамасыз ету және  инфраструктура  департаменті, жастар саясаты  жөніндегі  департаменті, медициналық-спорттық кешені, институт, кафедралары үшін біртұтас және міндетті.
18) Осы Ережелер міндетті түрде орындалуы тиіс.
        7 тарау.  Студенттер үйіне орналасу тәртібі
19)  СҮ-де орындар бір оқу жылына (10 айға) беріледі.
20)  Университеттің білім алушылары  Басқарма Төрағасы- Ректоры және сайыстық комиссияның бірлескен шешімімен СҮ-ге орналасады, сайыстық комиссияның құрамына әлеуметтік-мәдени  даму  жөніндегі  проректоры,  жастар саясаты  жөніндегі департаменті директоры, тәрбие жұмысы жөніндегі институт директоры орынбасарлары, жастар жөніндегі комитет қызметкерлері  және СҮ Кеңесінің мүшелері кіреді.
21) СҮ-де тұруға ниет білдірген студенттер сайыстық комиссияға кереует-орын беру туралы арызымен жүгінеді. Әкімшілік  шешімі бойынша университет бойынша бұйрық шығарылады және одан әрі әр студентпен тұрғын орынжайды уақытша жалға алу туралы шарт жасалады.
22)  Орындарды бөлген кезде студенттің әлеуметтік мәртебесі, үлгерімі, қоғамдық жұмысқа қатысуы, ғылыми және спорттық жетістіктері, осы Ережелерді бұзғаны үшін жазаларының болмауы және СҮ-де тұру үшін ақыны уақытылы төлеуі ескеріледі. 
23) Әлеуметтік мәртебесін растаған жағдайда СҮ-де орналасудың бірінші кезектегі құқығын университеттің мынадай санаттағы білім алушылары пайдаланады:
1)  Жетімдер және оларға теңестірілген тұлғалар;                                        
2)  Мүгедектер;
3)  Мемлекеттік жалпы білім беру тапсырысы бойынша білім алушылар;
4)  Ақылы негізде білім алушылар: кәмелетке толмағандар, көп балалы және/немесе жағдайы нашар отбасылардан шыққан білім алушылар, өздерінің материалдық жағдайын растау құжаттары арқылы және алыс  аймақтардан келген  студенттер.
24. Оқу жылы ішінде СҮ-де босатылатын орындарға сайыстық комиссияның шешімі бойынша мұқтаж студенттер орналасады, бұл ретте олар осы Ережелерді бұрын бұзбауы шарт.
25.  Университетте оқитын, нашар үлгерімі үшін, тәртіпті бұзғаны үшін, өз қалауы бойынша оқудан шығарылғаннан кейін қайтадан оқуға қабылданған тұлғаларға СҮ-ге барлық мұқтаж студенттер орналасқаннан кейін ғана қалған орындар беріледі. 
26. Осы Ережені бұзылған жағдайда институт  әкімшілігің, СҮ әкімшілігінің, СҮ Кеңесінің ұсынысының негізінде студентті тұру орнынан айыру туралы мәселе қарастырылады және одан әрі университет бойынша бұйрық шығарылады.
27.  Осы Ережені бұзғаны үшін жаза қолданылған білім алушы тұру үшін орын соңғы кезекте және бос орындар болған жағдайда ғана беріледі. 
28.  Университеттен шығарылған кезде (соның ішінде оқуы аяқталған кезде) тиісті бұйрық шығарылған сәттен бастап үш күн ішінде тұрушылар СҮ босатады. 
29. СҮ-не орналасқан университеттің білім алушылары мынадай рәсімнен өтуге міндетті:
1) Тұрғын орынжай комисиссиясының мүшелері міндетті түрде бұрыштама қойған және университеттің СҮ-нен кереует-орын беру туралы белгілі үлгідегі арызды және әлеуметтік мәртебесін растайтын құжаттарды сайыстық комисияға ұсынады;
2) Сайыстық комиссияға медициналық тексерістен өткендігі туралы анықтаманы, 3х4 см фотосуретін (2 дана), жеке куәлігінің көшірмесін  тапсырады;
3)   СҮ-ге орналасу туралы жолдаманы алғаннан кейін барлық тұру кезеңі үшін 100% алғытөлем енгізуі тиіс. Фискальдық чек пен түбіртек, сондай-ақ тұрғын орынжайды уақытша жалға алу туралы шарттың жасалуы СҮ-ге орналасу үшін және тұру үшін негіздеме болып табылады.
30.  Басқарма төрағасы – Ректордың  Студенттер  Үйінде  тұру  туралы бұйрығымен  бекітілген   тұрушы   жеке куәлігімен  құжатшымен уақытша тіркелу үшін   халықаралық қызмет  көрсету орталығына  бару міндетті.
8 тарау. Студенттер үйінде тұрушылардың құқықтары мен міндеттері 
31. СҮ-де тұрушылар:
1)  Өзіне берілген бөлмеде университетте оқыған 1 оқу жылы (10 ай бойы) тұруға және осы Ережелерді ұстануға;
2) Оқу және мәдениет-тұрмыстық мақсаттағы орынжайларды, СҮ-ң жабдықтары мен құрал-саймандарын пайдалануға;
3)  СҮ Кеңесінің мүшелерін сайлауға және оның құрамына сайлануға;
4)  Тұрғын үй-тұрмыстық жағдайларды жетілдіру, тәрбие жұмысын және студенттердің оқудан тыс бос уақытын ұйымдастыру, тұрғын орынжайларды, оқу, спорттық және демалыс бөлмелерін жабдықтау және безендіру жөніндегі мәселелерді шешуге Кеңес арқылы қатысуға;
5) СҮ (бөлме) бойынша көршісінің тарапынан өз құқықтарының құрметтелуіне;
6)  Өмірлік іс-әрекетінің қауіпсіз болуына құқылы.
32. СҮ-де тұрушылар:
1) Электр аспаптарымен (үтік, үстелүстілік шам, компьютер, электр плитасы, кір жуатын автомат-машина, электролік розеткалар, сөндіргіштер және т.с.с.) жұмыс істеген кезде өрт қауіпсіздігі және қауіпсіздік техникасы бойынша нұсқамадан өтуге міндетті. Нұсқамаларды студенттер үйлерінің меңгерушілері береді және журналға тиісті жазба енгізу арқылы рәсімдейді,  жылына  екі  рет;
2)  Қоғамдық пайдалану орындарында тазалық пен тәртіпті сақтауға, пайдаланатын немесе тұрғын бөлмелерді және тағам әзірлейтін орындарды күнделікті жинастыру міндетті  (белгіленген кестеге сәйкес) ;
3) Кастеляншадан алған төсек-орынды жүйелі түрде (кестеге сәйкес  айына 4 рет) ауыстыру міндетті ;
4) СҮ әкімшілігіне, қызмет көрсететін қызметкерлер құрамына және айналадағыларға ізеттілік таныту және сыпайы болу міндетті;
5) СҮ мүлкін ұқыпты пайдалану, жылуды, электр энергиясы мен суды үнемдеп жұмсау міндетті;
6)  СҮ меншігін қасақана зақымдау салдарынан келтірілген материалдық залалдың сомасын тиісті акт құрастырылған сәттен бастап бір ай ішінде университеттің кассасына төлеу арқылы өтеу міндетті;
7) Унитаздарды, бақалшықтарды бітемеуге, электр плиталарының кәмпіректерін таза ұстау  (пайдаланғаннан кейін бірден сөндіруге), электр сымының қызып кетуіне жол бермеу міндетті (бір розеткаға шақталғандағы жүктеменің рұқсат етілген нормасы – 1 кВт);
8) СҮ әкімшілігінің рұқсатынсыз қосымша электр аспаптарын орнатпау міндетті (тұрушылардың жеке электр-тұрмыстық аспаптары мен радиоаппаратуралары тіркелуі тиіс);
9) Осы Ережені, өрт қауіпсіздігі ережесің, қауіпсіздік техникасын ұстану міндетті;
10) Төтенше жағдайлар кезінде көшіру жолдарын және өз әрекеттерін білу міндетті;
11) Алған мүлкін СҮ меңгерушісіне (жарамды күйінде) қол қойып тапсыру  міндетті;
12) СҮ қабаттарында және вахтасындағы кезекшілікке, бекітілген аумақты көгалдандыру және абаттандыру, спорттық бөлмелер мен алаңдарды, ортақ пайдаланылатын орындарды жабдықтандыру және жасақтау, орынжайлар мен бекітілген аумақты жүйелі түрде жинастыру жөніндегі жұмыстарға, қоғамдық пайдалы еңбектің басқа түрлеріне бекітілген кестеге сәйкес, еңбекті қорғау ережелерін ұстана отырып қатысу міндетті;
13) Инженерлік желілердегі ақаулықтар туралы СҮ әкімшілігіне уақтылы хабарлау міндетті (электрмен және сумен қамту жүйелеріндегі кез-келген ақаулық электрші мен сантехниктің вахтадағы журналында тіркеледі);
14)  Тұрғындардың жиналыстарына қатысу міндетті ;
15)  Сағат 22.00-ден бастап 07.00-ге дейінгі уақытта СҮ-де тыныштықты сақтау міндетті;
16) Жылына 2 рет (СҮ-ге орналасқан кезде және қысқы демалыстан кейін) медициналық тексерістен өту міндетті;
17)  Өз бөлмесінен шығар алдында терезені, балконды жабу, есікті құлыптау,  электр- тұрмыстық  аспаптарды розеткадан ажыратып шығу, кілтті СҮ кезекшісіне беру міндетті.
33. СҮ-ден шығатын тұлғалар, сондай-ақ студенттер демалыс немесе өндірістік тәжірибе кезінде уақытша орналасқан кезде СҮ-ден кететіндігі туралы СҮ меңгерушісіне екі күн бұрын арыз хабарлап, бөлмені және оның ішіндегі мүлікті (жарамды күйде) тапсыруға міндетті. Аталған мүлікті тапсырмаған немесе бүлдірген, не болмаса жойған жағдайда СҮ-ден кетуші келтірілген залалдың құнын сол кездегі бағамен өтейді.
34. Тұлғалар СҮ-ден жазғы демалысқа кеткен кезде:
1)  Тұрғын бөлмеде ағымдағы жөндеу және тазалау жұмыстарды жүргізу керек;
2)  Кетуге дейін екі күн қалған мерзімде СҮ-ден шығару туралы өтініш беру керек; 
3)  Кастеляншаға жұмсақ құрал-сайманды тапсыру керек; 
4)  СҮ меңгерушісіне кілт пен бөлмені тапсыру қажет. 
35. СҮ-де тұрушыларға:
1) Бір бөлмеден екінші бөлмеге өз бетінше көшуге немесе құрал-саймандарды ауыстыруға;
2)  СҮ әкімшілігінің тиісті жазбаша рұқсатынсыз бөгде тұлғаны қонуға қалдыруға, бөлмесінің кілті мен СҮ-ге өтуге рұқсат қағазын бөгде тұлғаларға беруге;
3) Спирттік сусындарды, темекі бұйымдарын және олардың туынды өнімдерін тұтынуға және сақтауға;
4)  СҮ аумағына және ғимаратына мас күйде келуге;
5)  СҮ аумағында және ғимаратында темекі тартуға;
6)  СҮ-ң іргелес аумағын ластайтын қоқысты терезеден лақтыруға;
7)  Жеңіл тұтанатын, жарылу қаупі бар материалдарды СҮ-ге әкелуге және сақтауға;
8)  Заттар мен тауарларды сату үшін қалдыруға және сақтауға;
9)  Бөгде тұлғаларға тиесілі заттарды сақтауға; 
10)  СҮ орынжайын коммерциялық мақсатта пайдалануға;
11)  Тұрғын бөлмелерде жануарларды ұстауға;
12) Тұрғын бөлмелерді тұрмыста пайдалануға арналмаған заттармен қоқырсытуға;
13)  Бөлмеден тыс естілетін дыбысты жаңғыртатын аспаптарды қосуға; 
14)  Қажет болмаған жағдайда өрт дабылдамасын қосуға;
15) Тұрғын бөлмелерде электрлік қыздырғыш аспаптарды (жылытқыштарды, қайнатқыштарды, ӨЖЖ пештерін, жылу-электр желдеткіштерін, үтіктерді, кофеқайнатқыштар мен энергия жұмсайтын өзге аспаптарды) пайдалануға;
16) Бөлмелерді қайтадан жоспарлауға (аралықтар орнатуға, кіріктірілген шкафтарды бөлшектеуге).
17) Өзінің, айналадағылардың өміріне қауіп төндіретін және денсаулығына зиян келтіретін әрекеттерді жасауға;
18) СҮ әкімшілігіне, жұмыскерлеріне және өзге тұрушыларға қатысты өрескел әрекеттер жасауға (төбелесуге, мүлікті қасақана бүлдіруге және т.с.с.);
19)  Түнгі уақытта СҮ өзге тұрушыларының бөлмесінде болуға;
тыйым салынады.
36. Егерде студент оқуын  жұмыспен ұштастырса, келесі  құжаттарды  тапсыру  қажет:
1) Институт директорының  атына оның  қолымен немесе директор орынбасарының қолымен және  мөрімен  расталған  өтініш;

2) Жұмыс  кестесімен жұмыс  режимі көрсетілген жұмыс  берушінің  анықтамасы;

3) Ата-анасының  жазбаша  келісімі;

4)  Жеке  куәліктің  көшірмесі.

37)  Кәмелетке  толмаған  студенттерге түнгі  уақытта  жұмыс  істеуге  рұқсат  етілмейді.
9 тарау. Университет әкімшілігінің құқықтары мен міндеттері
38.  Университеттің әкімшілігінің: 
1) Өндірістік қажеттілікке, жөндеуге және т.б. байланысты тұрушыларды СҮ-ң бір бөлмесінен басқа бөлмесіне көшіруге;
2)   Тұрушылардан СҮ-де тұруы үшін 100% ақы төлеуді талап етуге;
3)  Ішкі  тәртіп ережелерін бұзғаны үшін тұрушыларды СҮ-ден шығаруға құқығы  бар.
39. Университеттің әкімшілігі:
1)  шаруашылық қызметке, СҮ пайдалануға, тұрушылардың тұрмысын ұйымдастыруға, СҮ-де белгіленген тәртіптің орындалуына жетекшілік етуге;
2) СҮ-ге күтім жасауға жұмсалатын шығындарды уақтылы қаржыландыруды және СҮ-де мәдени-бұқаралық және дене шынықтыру-сауықтыру жұмыстарын жүргізуді қамтамасыздандыруға;
3) СҮ жиһазбен, жабдықтармен, төсек-орынмен және өзге құрал-сайманмен жиынтықтауға;
4) СҮ, құрал-сайманды, жабдықтарды уақтылы жөндеуге, бекітілген аумақ пен жасыл көшеттерді тиісті түрде ұстауға;
5)  СҮғимараттары мен  интерьерлерін безендіру жұмыстарын жүргізуге;
6) СҮ штаттарын қызмет көрсететін қызметкерлер құрамымен жиынтықтауға;
7) Тұрушылардың ұсыныстарын жүзеге асыру жөніндегі шараларды уақтылы қабылдауға, оларға қабылданған шешімлер туралы СҮ Кеңесі арқылы хабарлауға;    
міндетті.
40.  Студенттер үйінің әкімшілігі:   
1)  Студенттерді қабаттарда және вахтада кезекшілік етуге, іргелес аумақты абаттандыруға, шаруашылық қызметтің өзге түрлеріне белгіленген тәртіпте тартуға;
2)  Осы Ережелерді және өзге нормативтік құжаттарды бұзғаны үшін тәртіптік жаза шараларын қабылдауға;

 құқылы.
41. СҮ әкімшілігі тұрушылардың бөлмедегі жеке заттарының сақталуы үшін жауапкершілік тартпайды. 
42 Студенттер үйінің әкімшілігі: 
1)  Қызмет көрсететін қызметкерлер құрамын СҮ мен бекітілген аумақты жинастыру және қызмет көрсету жұмыстарын жүргізу үшін қажетті барлық заттармен қамтамасыз етуге;
2) Бөлмелер мен ортақ пайдалану орындарының санитарлық күйін жүйелі түрде бақылауға;
3) Ортақ пайдалану орындарының, демалыс бөлмесінің, оқу бөлмелерінің және т.б. күйін қадағалауға, тәртіптің орындалуын, жабдықтардың сақталуын, аталған бөлмелердің барлық тұрушылар үшін қолжетімдігін қамтамасыз етуге;
4) СҮ-де тұрушылар арасында корпоративтік сезімді дамыту үшін оңтайлы атмосфераны қалыптастыруға ықпал етуге;

 міндетті.
10 тарау. Студенттер  Үйіне  өткізу жүйесі
43. Тұрушыларға кіруге рұқсат қағазы беріледі, ол арқылы автоматтандырылған өткізу жүйесі тұрушының жеке тұлғасын, сондай-ақ кіру және шығу уақытын белгілейді.
44. Тұрушылар үшін СҮ қыс мезгілінде сағат 6.00-ден 22.00-ге дейін және жаз мезгілінде сағат 06.00-ден 23.00-ге дейін ашық.
45. Бөгде тұлғаларға СҮ-ге күнделікті сағат 8.00-ден 20.00-ге дейін кіруге рұқсат етіледі. Қажет болған жағдайда, СҮ-ге басқа уақытта кіруге тұрушының жазбаша арызының негізінде СҮ әкімшілігі рұқсат етеді. 
46. Мас күйдегі азаматтар, сондай-ақ жеке тұлғасын куәландыратын құжаттары жоқ тұлғалар СҮ-ге кіргізілмейді.
47. СҮ-ге кірген кезде келуші жеке тұлғасын куәландыратын құжатты немесе университеттің студенттік билетін көрсетеді және келушілерді есепке алу кітабында тіркеледі. Шақырушы тұлға келушіні вахтада қарсы алуға және өзінің рұқсат қағазын қалдыруға міндетті. Қонақ шыққан кезде оның кеткендігі туралы белгі қойылады және егер болса ескертулер жасалады. Шақырушы тұлға қонақтың мінез-құлқы үшін және оның СҮ-ден уақтылы кетуі үшін толық жауапкершілік тартады.
48. Демалыс кезінде СҮ-де тұрмайтын тұлғаладың СҮ-ге кіруіне тыйым салынады, елдің шалғай өңірлерінен келген қонақтарды ескермегенде, бұл ретте олар жеке тұлғасын куәландыратын құжаттарды және  университет басшылары  рұқсат берген  өтінішті көрсетуі тиіс.
49. Карантин, пандемия  және төтенше  жағдай кезінде СҮ-ге келушілердің кіруіне тыйым салынады. 
50. Шақырушы тұлғалар немесе олардың қонақтары осы Ережелерді бұзған жағдайда СҮ әкімшілігі кінәлі адамдарды СҮ-ге келу құқығынан айырады, не болмаса тұрушыларға тәртіптік жаза қолданады. 
51. СҮ-де университеттің қызметімен байланысты емес іс-шараларды өткізуге университеттің басқарма мүшесі - әлеуметтік-мәдени  даму  жөніндегі  проректоры және жастар саясаты  жөніндегі  департаменті директоры  келіскен жағдайда ғана рұқсат етіледі.
11 тарау. Студенттер үйінің өзін-өзі басқару органдары
52.  СҮ-ң жоғарғы өзін-өзі басқару органы болып СҮ Кеңесі табылады.
53. СҮ өзін-өзі басқару органы болып табылады және оқу жылының соңында (31 мамырдан кешіктірмей) тұрушылар мен жастар бастамаларын дамыту орталығының жиналысында бір жыл мерзіміне сайланады. Оның құрамына барлық қабаттардың старосталары кіреді.
54.  Жастар бастамаларын дамыту орталығы меңгерушісі СҮ Кеңесінің қызметіне қатысты мынадай өкілеттіктерді атқарады:
1)  Кеңестің құрылым мен сандық құрамын анықтайды;  
2)  Кеңес мүшелері мен оның төрағасын тікелей сайлайды; 
3)  Кеңестің бастамасымен СҮ-де жоспардан тыс сенбіліктер, мәдени-бұқаралық іс-шаралар, спартакиадалар өткізілуі мүмкін.
4) СҮ Кеңесі өз қызметін осы Ережелерге сәйкес жүзеге асырады, жастар бастамаларын дамыту орталығымен, СҮ-ң әкімшілігімен, деканаттармен бірлесіп жұмыс атқарады. 
55.  СҮ Кеңесі:
1) Университеттің жастар саясаты  жөніндегі департаменті, СҮ әкімшілігімен өзара әрекеттесу отырып, СҮ-де тұратын студенттердің мүдделерін білдіруге;
2)  Тәрбие жұмысы жөніндегі институт директоры орынбасарларының, спорт жөніндегі нұсқаушы-әдіскерлердің жұмыс жоспарларын өздерінің отырыстарында талқылауға және ұсыныстар енгізуге;
3)  СҮ әкімшілігіне СҮ-де тұратын студенттердің тұрғын үй-тұрмыстық жағдайларын жақсарту бойынша ұсыныстар енгізуге;
4) СҮ-де жүргізілетін жөндеу жұмыстарының сапасын бақылауға;
5)  Студенттердің тұрмысына және демалысына қатысты мәселелерді СҮ-де тұрушылардың талқылауына шығаруға;
6)  Қабаттардың старосталары құрастырған және СҮ әкімшілігі бекіткен кестеге сәйкес студенттерді кезекшілікке тартуға;
7) Байқау-сайыстардың нәтижелері бойынша СҮ-де тұрушыларды, сондай-ақ СҮ-де тұрушылар арасынан ерекше көзге түскен студенттерді көтермелеу үшін университет пен СҮ әкімшілігіне ұсыныстар енгізуге;
8)  Осы Ережелерді бұзғаны үшін және Кеңестің шешімдерін орындамағаны үшін кінәлі студенттерге қатысты жазалау шараларын қолдану туралы әкімшілікке ұсыныс жасауға құқылы.
56. СҮ Кеңесі:
1)  Өз қызметін жастар саясаты  жөніндегі департаменті келісілген және Кеңестің отырысында бекітілген жұмыс жоспарына сәйкес жүзеге асыру, жұмыс жоспарының жарамды мерзімі - бір оқу жылы (10 ай).  Кеңестің шешімдері мен қаулылары құжат түрінде рәсімделеді; 
2) СҮ-де тұрушылардың осы Ережелерді, еңбекті қорғау және өрт қауіпсіздігі ережелерін орындауын қадағалауға, тұрғын бөлмелердің және ортақ пайдаланылатын орындардың санитарлық күйін жүйелі түрде тексеруге (тексеру жиілігі СҮ Кеңесінің жиналысының шешімімен тағайындалады);
3)  СҮ-де тұрушылардың тізімдерін, орналасатын студенттердің есебін жүргізуге және бақылауға;
4)  СҮ Кеңесінің отырыстарында осы Ережелерді бұзған студенттерді тыңдауға, қажет болған жағдайда кінәлі студенттерге қатысты жазалау шараларын қолдануға өтініш етуге;
5) СҮ-де тұрушылардың осы Ережелерді бұзғандығы туралы СҮ әкімшігіне хабарлауға;
6) Студенттердің қызметін үйлестіру арқылы СҮ-де студенттердің мүдделері бойынша клубтар мен үйірмелердің, шығармашылық және кәсіби бірлестіктерінің жұмыс істеуіне ықпал етуге; 
7)  Салауатты өмір салтын насихаттауға ерекше назар аудару арқылы жастар саясаты  жөніндегі департаментімен және медициналық-спорттық кешендермен бірлесіп, студенттердің бос уақытын ұйымдастыру жұмысын жүргізуге;
8) «Үздік қабат», «Үздік бөлме» атағын беретін байқау-сайыстарды өткізуге, «Университеттің үздік Студенттер үйі» байқау-сайысына қатысуға;
9)  Өз отырыстарында Кеңес мүшелерінің атқарған жұмысы туралы есептерін тыңдауға;
10) Жастар саясаты  жөніндегі  департаменті  жалпы жиналысында бір жыл ішінде атқарылған жұмыс туралы есеп беруге;
11) Студенттердің арасынан ерікті өрт сөндірушілер жасағын, жедел жастар отрядын ұйымдастыруға, қажет болу шамасына қарай олардың құрамын жаңартуға;

 міндетті.
57. Қабаттардың старосталарының құқықтары мен міндеттері
58. СҮ қабатындағы староста:
1)  СҮ-ң тиісті қабатында тұратын студенттердің мүдделерін білдіруге;
2)  СҮ әкімшілігіне, жастар бастамаларын дамыту орталығына СҮ-де тұрушылардың санитарлық-тұрмыстық жағдайларын жақсарту бойынша ұсыныстарды, сондай осы Ережелерді бұзғаны үшін жазалау шараларын қолдану бойынша ұсыныстар енгізуге;

 құқылы.
59.  СҮ қабатындағы староста:
1) СҮ-ң тиісті қабатында тұратын студенттердің тізімін жүргізуге, студенттердің мүдделері мен бейімділігін зерделеуге, олардың отбасылық жағдайы туралы білуге;
2)  Қабатта тұратын студенттерді осы Ережелерді ұтануын қадағалауға;
3)  Қабаттағы СҮ жиһазының, жабдықтарының, электр плиталарының және басқа мүлкінің сақталуына қадағалауға;
4) СҮ Кеңесіне және меңгерушіге қабатта орын алған бұзылымдар туралы хабарлауға;
5)  Қабат бойынша, вахтада және асүйде кезекшілік кестесін ай сайын құрастыруға және кезекшіліктің атқарылуын бақылауға, жинастыру уақыты мен сапасын қадағалауға;
6) СҮ әкімшілігімен бірге анықталған ескертулерді жою шараларын қолдануға;
7)  СҮ Кеңесіне анықталған бұзылымдар туралы хабарлауға;
8)  Студенттердің және қабатта тұрушылардың сенбіліктерге қатысуын ұйымдастыруға;

 міндетті.
60.  СҮ-ң кезекшілерінің құқықтары мен міндеттері:
        1)  СҮ-де кезекшілік ету СҮ-де тұратын барлық студенттер үшін міндетті болып табылады және бекітілген кестеге сәйкес жүзеге асырылады;  
2)  Кезекшілік кестесі қабатта орналасқан барлық бөлмелерде тұрушылар кезек-кезек кезекшілік ететіндей есіп құрастырылады. Кезекшлік бір бөлмеде тұратын барлық студенттерге арналған кестеге сәйкес тағайындалады және бөлмеде тұрушылардың санына тәуелденбейді;
3)   СҮ-де тұрушы дәлелді себептер бойынша қабатта кезекшілік атқару жөніндегі міндеттерін орындай алмаған жағдай туындаған кезде ол өз бетінше өзін ауыстыратын басқа студентпен келісіп, бұл туралы қабаттың старостасына хабарлауы тиіс.
61.  Өз кезекшілігі кезінде кезекші:
1)  Тұрушыларға қонақтар келген кезде оларды сағат 21.30-ға дейін күту залына шақыру;
2)  Өзі кезекшілік еткен кезде қабатта болған барлық бұзылымдар туралы СҮ Кеңесіне, СҮ қызметкеріне хабарлау;
3)  Асүйдегі плиталарды электрожүйесінен  сөндіріп  тазалау  және  қоқысты  шығару;

міндетті.
62.  Өз кезекшілігі кезінде кезекші:
1) Өз кезекшілігі кезінде анықталған кемшіліктерді түзетуді СҮ әкімшілігінен талап ету;
2)  СҮ-де тұрушылардың мүдделерін білдіру;

 құқылы.
12 тарау. Көтермелеу және жазалау шаралары
63. Осы Ережені орындайтын және студенттердің қалыпты тұрғын үй-тұрмыстық жағдайлары мен демалысын қамтамасыз ету жұмыстарына белсенді қатысатын СҮ-де тұрушыларға қатысты мынадай көтермелеу шаралары қолданылуы мүмкін:
1)  Алғыс жариялау;
2)  Мақтау қағазын беру;
3)  Ақшалай сыйақы  беру;
64.  Осы Ережені бұзғаны үшін СҮ-де тұрушыларға қатысты мынадай жазалау шаралары қолданылуы мүмкін:  
1)  Сөгіс жариялау және қоғамдық жұмыстарға қатысуды тағайындау;
2)  Студенттер үйінен шығару;
3)   Университеттен шығару.
65.  Мас күйде келгені, спирттік сусындарды ішкені, есірткі және уытты заттарды тұтынғаны, мүлік пен жабдықтарды бүлдіргені, СҮ-де төбелескені үшін СҮ-де тұрушылар СҮ-ден шығарылады және университеттен шығару мәселесі қарастырылады.
66. СҮ аумағында және ғимаратында темекі шегу осы Ережелерді өрескел бұзу ретінде қарастырылады, СҮ-де тұрушыға қоғамдық жұмыстарды атқару тағайындалады, ал тәртіпті қайтадан бұзған жағдайда оны СҮ-ден шығару мәселесі қарастырылады.
67.  СҮ әкімшілігімен, СҮ Кеңесімен, СҮ жұмыскерлерімен агрессиялық қарым-қатынас осы Ережелерді өрескел бұзу ретінде бағаланады, СҮ-де тұрушыға сөгіс жарияланады, алдағы уақытта қоғамдық жұмыстарға қатысуы тағайындалады және СҮ-ден шығару туралы мәселе қарастырылады.
68. Оқу жылы ішінде СҮ-де тұруы үшін ақыны екі айдан артық кешіктірген университетте білім алушыға қатысты жазалау шарасын қолдану ұсынылады.
69. Тәртіптік жазалау, соның ішінде СҮ-ден шығару СҮ-де тұратын білім алушыдан жазбаша түсініктеме алғаннан кейін ғана қолданылуы мүмкін. Тәртіптік жаза осы бұзылым анықталған күннен бастап бір ай ішінде қолданылуы мүмкін, бірақ алты айдан аспауы тиіс.
70. СҮ-де тұрушыларға қатысты көтермелеу және жазалау шараларын жастар саясаты  жөніндегі департаменті, тәрбие жұмысы жөніндегі интситут директоры  орынбасарлары, СҮ әкімшілігінің, СҮ Кеңесінің ұсынысы бойынша университеттің әкімшілігі қолданады.
13 тарау.  Өзгерістер енгізу тәртібі
70.  Осы Ережеге өзгерістер енгізуді кафедралардың меңгерушілері,  тәрбие жұмысы жөніндегі институт директоры орынбасарлары, институт директорлері,  әлеуметтік-мәдени  даму  жөніндегі проректоры,  шаруашылық  қамтамасыз  ету  және  инфраструктура департаментінің директоры,  жастар саясаты  жөніндегі департаменті директоры, құрылымдық бөлімшелер мен алқалық органдардың жетекшілері бастамашылық ете алады.
71.  Егер өзгерістер  Басқарма Төрағасы - Ректордың бұйрығымен  оң шешімінің негізінде бекітіліп, енгізілсе, онда өзгерістер қабылданды деп есептеледі.
72. Осы Ережелердге енгізілетін өзгерістерді келісу ҚР 003-2020 және ҰС 004-2020 сәйкес жүргізіледі және «Өзгерістер туралы ескертепеде» рәсімделеді.
14 тарау. Келісу, сақтау және тарату
73. Осы Ереженің жобасын сарапшыларға алғы сөзде көрсетілген әзірлеушілер таратады.
74. Осы құжат  әлеуметтік –мәдени даму жөніндегі проректоры, құқықтық және  құжаттармен  қамтамасыз ету басқармасы  бастығымен, жастар саясаты  жөніндегі  департаменті  директорымен, шаруашылық жұмыстары қамтамасыз ету және  инфраструктара  департаменті  директорымен, құжаттамалық қамтамасыздандыру бөлімінің басшысы келіседі және «Келісу парағында» рәсімделеді.
75. Осы Ереженің түпнұсқасын құжаттамалық қамтамасыздандыру бөліміне сақтауға табыстау үшін жауапкершілік әзірлеушілерге жүктеледі.
76. Түпнұсқаны сақтау үшін, электрондық нұсқаларды тарату үшін жауапкершілік  ҚҚЖБ басшысына жүктеледі.
77. Осы  Ереженің  электрондық нұсқалары электрондық пошта арқылы институт директорларына, кафедралардың меңгерушілеріне, СҮ меңгерушілеріне,  әлеуметтік –мәдени даму жөніндегі проректоры, құқықтық және  құжаттармен  қамтамасыз ету басқармасы  бастығына, жастар саясаты  жөніндегі  департаменті  директорына, шаруашылық жұмыстары қамтамасыз ету және  инфраструктара  департаменті  директорына таратылады, олар өздеріне бағынышты қызметкерлердің және білім алушылардың осы Ережемен танысуын қамтамасыз етеді және бұл туралы «Танысу парағына» жазба енгізеді.

